
Cyfarfod Rhiant/Llywodraethwr 

Mae’n rhaid i bob Corff Llywodraethol ysgol adrodd i rieni yn flynyddol ar reolaeth a 

chyflawniadau’r ysgol yn ystod y flwyddyn ddiwethaf.   

 

Mae Adran 94 o’r Ddeddf 2013 Trefniant a Safonau Ysgol (Cymru) yn gwneud newidiadau 

pwysig i drefniadau deddfwriaethol blaenorol ynglŷn â Chyfarfodydd Blynyddol 

Rhieni/Llywodraethwyr. Mae’n darparu trefniadau newydd ble mae rhieni yn medru rhoi 

cais i gael cyfarfod gyda chorff llywodraethol. Fodd bynnag, mae’n rhaid i rieni fodloni 

pedwar (4) gofynion i ofyn am gyfarfod: 

(i) mae’n rhaid i rieni 10% o ddisgyblion cofrestredig, neu’r rhieni 30 disgybl cofrestredig 

(pa bynnag un yw’r lleiaf) lofnodi petisiwn yn gofyn am gyfarfod; 

(ii)  Pwrpas y cyfarfod yw trafod materion am yr ysgol; 

(iii) yr uchafswm o gyfarfodydd a ellir rhoi cais mewn unrhyw flwyddyn ysgol yw tri (3); 

(iv) mae’n rhaid bod digon o ddyddiau ysgol ar ôl yn y flwyddyn i gael cyfarfod.  

 

Os yw cyfarfod yn cael ei gynnal, bydd yn cael ei gynnal drwy Microsoft Teams am 6.30y.h. 

ar Ddydd Llun 14eg o Chwefror 2022.   

 

Bydd y cyfarfod ar gael i unrhyw riant o ddisgybl cofrestredig yr ysgol, y Pennaeth ac 

unrhyw un arall a wahoddir gan y corff llywodraethol. 

 

Agenda’r Cyfarfod: 

• Croeso 

• Ymddiheuriadau am absenoldeb 

• Munudau’r cyfarfod diwethaf 

• Adolygiad o Adroddiad Llywodraethwyr i Rieni 

 

 

 

Munudau Cyfarfod Rhieni Diwethaf 

Doedd dim cais ar gyfer cyfarfod rhieni/llywodraethwr flwyddyn ddiwethaf. 

Gair gan y Cadeirydd 

Mae Ysgol Llanrhaeadr-ym-Mochnant wedi parhau i ffynnu yn ystod cyfnod heriol. Mae’r ysgol wedi 

gweithio’n galed iawn i gadw’r safonnau uchel a osodwyd. 

 

Dymuna’r Llywodraethwyr nodi eu gwerthfawrogiad i bawb sydd wedi cyfrannu at fywyd hapus yr 

ysgol eleni. Diolch i’r Pennaeth Dros Dro, Mr Jonathan Richards, yr athrawon i gyd, cynorthwywyr 

athrawon, staff cefnogol ac i chi, y rhieni / gwarchodwyr. Hoffwn ddiolch i Mr Jonathan Richards 

am barhau fel prifathro dros dro. Dwi’n siwr ein bod i gyd yn cytuno bod Mr Richards wedi gwneud 

ei waith yn arbennig. Bydd Mr Richards yn dechrau’r flwyddyn academaidd nesaf fel prifathro 

parhaol.  

 

Dechreuodd Miss Ellie Brown fel athrawes Cyfnod Allweddol 2, er mwyn cyflenwi Jonathan tra 

roedd yn cyflawni ei ddyletswyddau fel prifathro dros dro. Mae Ellie wedi setlo i fewn yn dda ac yn 

aelod poblogaidd o’r staff.  

 

Hefyd, hoffwn ddiolch yn arbennig i Miss Manon Watkins sydd wedi sicrhau bod yr ysgol ar y map 

fel Canolfan Ddysgu Minecraft, gan gyflwyno hyfforddiant ledled Cymru.  

Dywedsom hwyl fawr wrth Jo Harris sydd wedi bod yn oruchwyliwr amser cinio am nifer fawr o 

flynyddoedd. Diolch yn fawr iawn am ei hymroddiad tuag at y swydd. Apwyntwyd Christine Evans 

fel goruchwyliwr amser cino newydd.  

 

Hyderaf y bydd mis Medi yn gweld yr ysgol yn dychwelyd i ryw fath o normalrwydd ar ôl cyfnod y 

clo. Hoffai’r Llywodraethwyr ddiolch i Mr Richards a thîm yr ysgol am eu gwaith caled yn ystod y 

cyfnod heriol hwn, am yr addysg dros y wê a ddarparwyd ac hefyd am agor yr ysgol pan gawsom 

ganiatad i wneud hyn. Roedd cyflwyno amseroedd dechrau gwahanol ar gyfer amrywiol oedrannau 

wedi bod yn llwyddiannus gyda phresenoldeb da iawn, felly unwaith yn rhagor, diolch i’r 

rhieni/gwarchodwyr am gynorthwyo’r athrawon gyda hyn. Hoffwn ddiolch yn arbennig i Christine 

Evans, Michelle Offland a Janet Peate am eu gwaith wrth gadw’r ysgol yn lân ac yn sâff yn ystod y 

cyfnod hwn. Hefyd, mae Cyngor Sir Powys wedi bod yn wych am rannu gwybodaeth am reolau 

COVID, polisiau ac unrhyw drefniadau newydd. Diolch i Lynette Lovell a’i thîm yn y sir. 

 

Yn olaf, ac yn ddiffuant, hoffwn ddiolch i’r disgyblion am eu brwdfrydedd, ymroddiad ac ymddygiad. 

Rwyf wedi profi y rhinweddau rhain fy hun ambell waith ac wedi derbyn canmoliaeth tebyg gan 

unigolion a sefydliadau eraill. Mae’r disgyblion yn glod i’r ysgol a dylient fod yn falch iawn ohonnyn 

nhw eu hunain. 

 

 

Adam Burgess 

Corff Llywodraethol 2019 - 2020 

 

 

Cadeirydd y Llywodraethwyr 

Rhif ffôn - 01691 780675 

 

Clerc i’r Llywodraethwyr 

Rhif ffôn - 01691 780730 

 

Bydd rhieni yn cael eu hysbysu am unrhyw etholiadau ar gyfer rhiant lywodraethwyr gan 

glerc y Corff Llywodraethol. Bydd etholiad rhiant lywodraethwr nesaf ym mis Medi 2022. 

 

 

Enw Swydd Dyddiad 

gorffen 

Mr Jonathan Richards Pennaeth Dros Dro - 

Mr Adam Burgess Cadeirydd/Llywodraethwr Cyfetholedig 01/09/24 

Mrs Margaret Hart Is-Gadeirydd/Llywodraethwr Cyfetholedig 17/09/23 

Mr Phill Roberts Llywodraethwr Awdurdod Lleol 01/09/24 

Mr Pennant Davies Llywodraethwr Awdurdod Lleol 30/11/24 

Mrs Sandra Bailey Llywodraethwr Cyngor Cymuned 27/11/22 

Mr Lewis Ash Rhiant Lywodraethwr 17/11/24 

Mr James McKenna Rhiant Lywodraethwr 06/11/22 

Mr Brian Dulson Rhiant Lywodraethwr 17/09/23 

Miss Manon Watkins Athrawes Lywodraethwr 01/09/23 

Mrs Beth Evans Staff Lywodraethwr 01/09/23 

Mr A Burgess 

Ty Nant 

Brithdir 

SY22 5HD 

Mrs A Klages,  

Penystryt,  

Cymdu,  

Llanrhaeadr Y.M. 

SY10 0EE 

Cyfarfodydd y Corff Llywodraethol  

Mae’r Corff Llywodraethol yn cyfarfod bob tymor i drafod materion ysgol. Mae yna nifer o 

faterion i drafod gan gynnwys monitro safonau, rheoli perfformiad a chyllid, sydd yn cael eu 

trafod yn aml mewn cyfarfodydd is-gynghorau. Mae gan y llywodraethwyr gyfrifoldebau 

penodol ar gyfer gwahanol agweddau o fywyd ysgol ac maent yn dilyn rhaglen monitro 

dymhorol. 

 

Mae aelodau’r Corff Llywodraethol hefyd yn mynychu sesiynau hyfforddi statudol ac 

anstatudol. Yn ystod 2020-21 roedd y rhain yn cynnwys y canlynol:  

 

• Amddiffyn Plant 

• Sefydlu a dilyniant data 

• Hanfodolion Adnoddau Dynol 

• Cyllid 

 

Oherwydd y pandemig Coronafeirws, fe gyfarfu'r llywodraethwyr drwy Microsoft Teams. 

 

Lwfans ar gyfer Llywodraethwyr  

Doedd dim llywodraethwr wedi rhoi cais am lwfans teithio neu ymgynnal. 

Gwybodaeth Perfformiad a Tharged 

Oherwydd y pandemig Coronafeirws, nid oes rhaid i gyrff llywodraethol adrodd yn ôl ar 

berfformiad disgyblion na wybodaeth tharged ar gyfer y flwyddyn academaidd 2020/21.  

 

Gwybodaeth Ariannol 2020-2021 

 

Cyfraniadau CRhA 2020-21 

Bws i Glanllyn (Bl.5 a 6) £130.00 

Cyfanswm £130.00 

 

 

 

 

 

 

 

 

 

 

 

2020-2021 GWARIANT AC INCWM                        £ 

Cronfa ddirprwyedig 432,914 

Cyflogau 362,677 

Yr Adeilad 56,328 

Nwyddau, swyddfa a chostau eraill 21,272 

Cyfanswm Gwariant 440,277 

Cyfanswm Incwm 44,235 

Gwariant Net 395,952 

Tanwario (dros) 2020-2021 36,962 

Tanwario (Dros) wedi ei gario ymlaen  42,152 

Tanwario (Dros) i’w gario ymlaen 79,114 

Gweithredoedd a Strategaethau Ysgol Penodol 

Mae’r ysgol wedi parhau i weithredu ac adolygu gweithredoedd a strategaethau ysgol penodol 

- fel sy’n cael eu hamlinellu yn y Cynllun Datblygu Ysgol 2020-21. 

 

Blaenoriaeth 1:I Datblygu a chefnogi hyder a gwytnwch staff a disgyblion, a’u  diogelwch 

wrth  i ysgolion ail agor ar gyfer y disgyblion yn Medi 2020 

Blaenoriaeth 2: Datblygu medru llafar disgyblion ar draws yr ysgol gan sicrhau darpariaeth 

gyfaethog a chaffael iaith (yn enwedig yr iaith Gymraeg) 

Blaenoriaeth 3: Datblygu ein dysgwyr i fod yn ddysgwyr annibynnol gan wella dysgu cyfunol. 

Blaenoriaeth 4: Atgyfnerthu arweinyddiaeth ar bob lefel 

 

Cafodd yr uchod eu monitro’n drwy’r flwyddyn. Mae adroddiadau effaith yn cael eu rhannu 

gyda’r Corff Llywodraethol ym mhob cyfarfod a gyda Swyddog Her awdurdod lleol.  

 

Arolwg Estyn 

Y tro diwethaf i’r ysgol gael ei harolygu oedd ym mis Ionawr 2013, gyda’r adroddiad cyfan 

wedi ei gyhoeddi ym mis Ebrill 2013. Pennwyd cynllun gweithredu yn dilyn yr argymhellion. 

Daeth Estyn i fonitro’r ysgol ym mis Mai 2014. Roedd Estyn o’r farn fod yr ysgol wedi 

gwneud cynnydd da wrth ystyried y gweithredoedd o’r prif faterion.   

 

Prosbectws Ysgol  

Mae’r prosbectws ysgol wedi cael ei adolygu a’i ddiweddaru ac mae copi ar gael o’r ysgol neu 

ar wefan yr ysgol. Mae rhestr ddiweddaraf o’r llywodraethwyr a’r staff ar gael yn y 

prosbectws. 

 

Datblygiad Staff/Rheoli Perfformiad 

Rheoli Perfformiad yw’r term sy’n cael ei ddefnyddio i ddisgrifio’r broses o gytuno amcanion 

perfformiad blynyddol gan gynnwys trafodaethau gydag athrawon, penaethiaid a’r Corff 

Llywodraethol. Mae rheoli perfformiad yn cefnogi gwaith yr athrawon fel unigolion ac 

mewn tîm. Mae’n gosod fframwaith ar gyfer athrawon a’u harweinwyr i gytuno ac adolygu 

amcanion wrth ystyried cyd-destun yr ysgol a chynllun datblygu’r ysgol. Mae’n ysgogi’r 

staff i fod yn athrawon ac arweinwyr mwy effeithiol. Mae hyn mewn tro yn arwain at 

wella safonau ar gyfer yr ysgol gyfan. 

 

Mae athrawon yn pennu amcanion gyda’r Pennaeth. Drwy gyfarfodydd adolygu, mae 

amcanion newydd yn cael eu trafod ar gyfer y flwyddyn ganlynol. Mae staff cynorthwyol  

yn mynd trwy’r broses hyn hefyd.  

 

Mae’r ysgol yn derbyn Grant Gwella Addysg bob blwyddyn sydd yn sicrhau fod staff yn 

gallu cael mynediad i Ddatblygiad Proffesiynol. Isod mae enghraifft o’r hyfforddiant mae 

staff wedi derbyn yn y flwyddyn ddiwethaf. 
 

 

Ffocws Gwelliant Nifer y staff 

Webinarau TGCH 5 

ANG 1 

Caffael Iaith (Llafar Cymraeg) 2 

Hyfforddiant Epilepsi 9 

Ymddygiad ar gyfer Dysgu 1 

Hyddorddiant Diogelu ar lein eAware 9 

Adobe Spark 2 

Fora ADY 1 

Diogelu Plant ( Uwch) 2 

Iechyd meddwl a lles 1 

HLTA 1 

Cwricwlwm newydd 9 

Micro:bit 1 

ADY Gwahaniaethol 1 

ELSA  1 

KIVA 4 

Ymddygiad- Paul Dix 9 

TeamTeach 1 

 

Amddiffyn Plant 

Mae Ysgol Llanrhaeadr Ym Mochnant yn ymddiried mewn amddiffyn plant a hyrwyddo lles 

plant ac mae’r ysgol yn disgwyl i holl staff a gwirfoddolwyr i rannu’r ymroddiad hwn. Mae 

gennym weithdrefnau a pholisïau mewn lle ar gyfer amddiffyn plant. Mae croeso i rieni a 

gofalwyr ddarllen y polisi ar gael o’r swyddfa neu ar y wefan. Mae gan yr ysgol staff sydd 

wedi cael eu hyfforddi ac sy’n gyfrifol am weithredu’r polisïau a gweithdrefnau. Mewn 

amgylchiadau eithriadol a ble rydym yn ystyried i blentyn fod mewn risg, mae gennym 

ddyletswydd i gysylltu â’r gwasanaeth plant lleol i drafod ein pryderon heb drafod na 

chaniatâd rhiant. Mae staff yr ysgol yn ymwybodol o’u dyletswydd ynglŷn ag amddiffyn plant 

ac maent yn derbyn hyfforddiant rheolaidd. I sicrhau fod ein staff yn gymwys i ofalu am 

blant, maent yn derbyn gwiriad DBS cyn cael mynediad at blant. Mae’r un fath yn wir ar 

gyfer gwirfoddolwyr. 

 

Diwrnod Cymedroli 

Nid oedd diwrnod cymedroli oherwydd COVID19. Mae Diwrnod Cymedroli yn gyfle i ysgolion 

ddod at ei gilydd i gymedroli gwaith a phenderfynu ar lefelau ar gyfer disgyblion.  

 

Dosbarthiadau ac Athrawon 

Dim ond un newid i’r staffio oedd yn 2020-21 wrth i Miss Ellie Brown gael ei phenodi fel 

athrawes CA2 ffrwd Saesneg am 4 diwrnod yr wythnos. Dechreuodd ym Medi 2020. 

 

Cyfnod Sylfaen Cymraeg – Miss Manon Watkins 

Cyfnod Sylfaen Saesneg – Mrs Catrin Evans 

Cyfnod Allweddol 2 Cymraeg – Mrs Nia Turner 

Cyfnod Allweddol 2 Saesneg – Miss Ellie Brown/Mr Jonathan Richards 

 

Cymhorthyddion – Miss Elin Huws, Mrs Gail Owen and Mrs Beth Evans 

Cymhorthydd 1:1– Mrs Julie Brownfield 
 

Mae ein dosbarthiadau yn ddosbarthiadau cymysg o ran gallu ac oedran. Mae trefniadau yn 

amrywio i wneud y gorau o’n staff ac adnoddau.  

 

Yn ystod tymor yr haf fe ddechreuodd y corff llywodraethol ar y broses o benodi pennaeth 

i’r ysgol. Bu Mr J Richards yn llwyddiannus ac yn dechrau yn y swydd yn Medi 2021.  
 

Niferoedd Disgyblion 

Niferoedd Medi 2020 – 73 

Niferoedd Medi 2021 – 76 

Presenoldeb Ysgol 2020-21 

Mae rhieni, ysgolion a’r awdurdod lleol yn rhannu dyletswyddau cyfreithlon ar gyfer 

presenoldeb ysgol. Mae’r ysgol yn dilyn polisi a strategaethau ERW ar gyfer lleihau lefel 

absenoldeb ac mae’n gosod targed presenoldeb heriol.  

 

Oherwydd y pandemig Coronafeirws, nid oes rhaid i gyrff llywodraethol adrodd ar 

bresenoldeb disgyblion ar gyfer y flwyddyn 2020-21  

 

Mae’r ysgol yn dilyn camau clir ar gyfer lleihau’r nifer o absenoldebau anawdurdodedig. Mae 

disgyblion sydd yn cyrraedd yn hwyr yn gallu effeithio absenoldebau anawdurdodedig. Mae’r 

ysgol yn gyrru llythyr i rieni yn pwysleisio prydlondeb ac yn dilyn gweithdrefnau llym yr 

awdurdod lleol ar gyfer gwyliau yn ystod y tymor. Mae’r ysgol yn cysylltu â rhieni/gofalwyr 

os yw presenoldeb yn isel neu yn anghyson, yn dilyn Llwybr Presenoldeb Powys.  

  

Mae disgyblion yn derbyn tystysgrifau ar ddiwedd y tymor ar gyfer presenoldeb sydd yn fwy 

na tharged yr ysgol ac yn derbyn cydnabyddiaeth yn ein gwasanaeth ddiwedd tymor os 

ydynt yn derbyn 99%+ ar ddiwedd y flwyddyn.  

 

Cwynion 

Trafodwch unrhyw bryderon sydd gennych gyda’r athro/athrawes gyntaf. Mae croeso i chi 

hefyd wneud apwyntiad i drafod unrhyw faterion gyda’r Pennaeth. Os nad yw materion yn 

cael eu datrys, dylai rhieni ddilyn y canllawiau yn y polisi cwynion. Mae hwn ar gael o’r ysgol 

neu ar y wefan.  

 

Awdurdod Addysg Lleol ac ERW 

Yn y ystod y flwyddyn fe dderbyniodd yr ysgol dri ymweliad gan yr Ymgynghorydd her. 

Pwrpas yr ymweliad cyntaf oedd i drafod lles a chyllid y ddwy ffrwd, yn ogystal a 

chynnydd blaenoriaethau cyn covid. Doedd dim categareiddio ysgolion ar gyfer 2020-21. 

Yn ystod tymor y Gwanwyn tarfodwyd lles y disgyblion a staff ynghyd a datbblygiad dysgu 

cyfunol, datblygiad disgyblion a dysgu proffesiynol. Yn ystod tymor yr Haf fe lwyddwyd i 

gael ymweliad wyneb yn wyneb gan siarad a dysgwyr. Ffocws yr ymweliad oedd lles 

disgyblion, cynnydd, dysgu ac addysgu, cyllid y ffrydau a dysgu proffesiynol.  

Polisi Iaith Ysgol 

Mae Ysgol Llanrhaeadr Ym Mochnant yn ysgol ddwy ffrwd. Mae gan rieni opsiwn o yrru eu 

plant i’r ffrwd Gymraeg neu ffrwd Saesneg. Yn y ffrwd Gymraeg mae disgyblion yn cael eu 

haddysgu drwy’r Gymraeg yn unig a byddant yn dechrau dysgu Saesneg ym mlwyddyn 3-

6. Yn y ffrwd Saesneg, mae disgyblion yn cael eu haddysgu drwy’r Saesneg gyda Chymraeg 

yn cael ei ddysgu fel ail iaith o’r derbyn ymlaen. 

 

Mae disgyblion yn cael eu hannog i siarad Cymraeg ar yr iard ac i mewn a thu allan i’r ysgol. 

Er hyn, rydym yn falch o’r ffaith ein bod yn ysgol ddwyieithog ac mae gweithgareddau fel 

gwasanaethau a chyngherddau yn cael eu cynnal yn ddwyieithog. Y nôd yn Ysgol Llanrhaeadr 

Ym Mochnant yw datblygu gallu pob plentyn i fod yn ddwyieithog.  

 

Diwrnod Ysgol  

Ar gyfer rhesymau diogelwch, ni ddylai disgyblion fod yn yr ysgol cyn 8.45y.b., oni bai eu 

bod yn mynychu clwb brecwast.  

 

8.00 y.b. 

8.45 y.b. 

8.55 y.b. 

9.00 y.b. 

10.15 y.b. 

10.30 y.b. 

11.55 y.b. 

12.00y.p. 

1.00y.p. 

2.15y.p. 

2.30y.p. 

3.15y.p. 

Clwb Brecwast (£2 y dydd) 

Cloch gyntaf. Gatiau yn agor. 

Ail gloch. Disgyblion i fod yn eu dosbarthiadau. 

Sesiwn 1 

Egwyl bore 

Sesiwn 2 

Cinio (Cyfnod Sylfaen) 

Cinio (Cyfnod Allweddol 2) 

Sesiwn 3 

Egwyl prynhawn (Cyfnod Sylfaen) 

Sesiwn 4 

Adref 

 

Yn ystod 2020-21 dilynwyd amserlen newidiol fel bod dosbarthiadau yn cadw o fewn 

‘swigod’ fel rhan o asesiad risg Covid-19. 

Cwricwlwm 

Mae disgyblion yn dysgu Rhaglenni Astudio sydd wedi eu dynodi yn y Cwricwlwm 

Cenedlaethol neu'r Fframwaith Cyfnod Sylfaen. 

 

Nôd yr ysgol yw darparu cwricwlwm eang a chytbwys sydd yn diwallu anghenion corfforol, 

deallusol, emosiynol, cymdeithasol a lles pob disgybl. Er bod pwyslais ar ddysgu sgiliau 

sylfaenol cyfathrebu (siarad a gwrando, darllen ac ysgrifennu), rhif, TGCh a sgiliau meddwl, 

rydym yn teimlo ei fod yn bwysig i ddisgyblion ddefnyddio eu gwybodaeth a’u sgiliau mewn 

nifer o wahanol sefyllfaoedd. 

 

Mae strategaethau gwahaniaethol yn cael eu defnyddio i ddatblygu gallu bob disgybl. Rydym 

yn gobeithio gwneud hyn mewn ffordd ddiddorol a chreadigol. Mae dogfennau polisi ar gyfer 

pob pwnc ar gael yn yr ysgol. Mae cynlluniau gwaith ym mhob pwnc mewn lle hefyd - mae'r 

rhain yn dilyn canllawiau'r cwricwlwm cenedlaethol. Mae disgyblion yn cymryd rhan mewn 

chwaraeon fel rhan o’r cwricwlwm ac mewn gweithgareddau allgyrsiol. Maent yn derbyn 

gwersi nofio hefyd. 

 

Mae polisïau a chynlluniau gwaith yn cael eu monitro ac adolygu yn rheolaidd i gyd fynd ag 

unrhyw newidiadau neu ddiweddariadau. Rydym yn dechrau integreiddio’r Cwricwlwm i 

Gymru, a fydd yn statudol o fis Medi 2022. Am fwy o wybodaeth am y cwricwlwm newydd 

ewch i wefan Llywodraeth Cymru. 

 

Anghenion Dysgu Ychwanegol (ADY) 

Mae darpariaeth i ddisgyblion gyda ADY yn cael ei fonitro yn effeithiol gan y llywodraethwyr, 

cydlynwr ADY a chymhorthyddion o fewn yr ysgol. Mae gan bob disgybl sydd ar y gofrestr 

ADY Gynllun Addysg Unigol (CAU) sydd yn dynodi ardaloedd ar gyfer datblygiad. Mae holl 

waith gwahaniaethol yn cael ei fonitro, gyda thrafodaethau aml rhwng y staff. Mae rhieni 

gyda disgybl ar y gofrestr ADY yn cwrdd gyda’r cydlynydd/athro/athrawes yn ystod tymor 

yr haf i drafod cynnydd eu plentyn. Oherwydd COVID19, cynhaliwyd y cyfarfodydd dros y 

ffôn neu ar-lein yn 2021. Rydym yn adnabod fod disgyblion sydd yn fwy abl a thalentog 

mewn rhai agweddau o fywyd ysgol. Mae gwaith yn cael ei gynllunio fel y bod y disgyblion 

yma yn cael eu herio. 

 

Mr Lewis Ash oedd y llywodraethwr yn gyfrifol am ADY yn 2019-2020. Cydlynydd ADY 

ar gyfer y flwyddyn 2019-2020 oedd Jonathan Richards. Cyfarfu yr ALENco a’r 

llywodraethwr yn gyfrifol am ADY i drafod y Côd ADY Newydd, cyflwynwyd y 

trawsnewidiad a’r wyboadaeth i’r llywodraethwyr gan yr aelod yn gyfrifol am ADY. 

 

 

Cofrestr ADY 2019-20 

 

Gweithredu gan yr ysgol 8 

Gweithredu gan yr ysgol mwy 4 

Datganiadau 1 

 

Hawliau Cyfartal, Anabledd a Chydraddoldeb a Chynllun Mynedfa 

Mae’r ysgol yn ymwybodol o’i rwymedigaeth, yn gyfreithiol ac yn foesol, i osgoi 

gwahaniaethiau. Ethos yr ysgol yw bod pob disgybl yn cael eu hystyried fel unigolion; pa 

bynnag eu hoedran, rhyw, hil, anabledd neu unrhyw wahaniaeth arall. Nôd yr ysgol yw 

helpu pob disgybl i gyrraedd eu llawn botensial gan eu cefnogi yn bwrpasol. 

Fel ysgol rydym yn deall y pwysigrwydd o addysgu a dysgu effeithiol er mwyn rhoi’r 

profiadau gorau posib i’r disgyblion. Rydym yn sicrhau fod pob disgybl sydd ag anabledd yn 

derbyn yr un profiadau â phawb arall yn yr ysgol. Mae’n bosib i ddisgyblion ag anabledd 

corfforol gael mynediad i bob rhan o’r adeilad. Mae yna doiledau anabl yn yr adeilad. 

 

Ysgolion Iach 

 Mae’r ysgol yn dilyn canllawiau Llywodraeth Cymru, sydd yn gosod 

cyfarwyddiadau a strategaethau i wella safonau maeth bwyd a diod yn yr ysgol. 

Mae disgyblion yn cael eu hannog i fwyta ffrwyth fel eu snac boreol. Mae 

disgyblion y cyfnod sylfaen yn cael llaeth am ddim ar gyfer eu snac bore hefyd. 

 

Mae’r ysgol yn rhan o raglen ysgolion iach Powys. Mae’r gogyddes yn dilyn y fwydlen iach 

sydd wedi ei drefnu gan Gyngor Sir Powys. Mae yna ddau beiriant dŵr yn yr ysgol ac mae 

disgyblion yn cael eu hannog i yfed dŵr yn ystod y dydd. 

Ysgol Eco 

 

Mae’r ysgol wedi llwyddo i gadw statws Platinwm Flag Werdd Eco yn 2021. 

Mae ysgol Eco yr ysgol yn helpu cwblhau prosiectau fel casglu caeadau llaeth ac 

ailgylchu.  

 

Cyngor Ysgol  

Mae’r cyngor ysgol yn cael eu pleidleisio gan y disgyblion. Mae yna gynrychiolwyr o 

bob is-gyngor; chwaraeon, eco, digidol a Chymraeg yn ogystal â dau ddisgybl cyfnod 

sylfaen i wneud 10 disgybl y cyngor ysgol. 

 

Siarter Iaith 

Prif nôd y siarter yw cynyddu defnydd cymdeithasol y disgyblion o’r iaith Gymraeg. 

 

Mae’r Criw Cymraeg, gyda Mrs Turner, wedi gosod targedau i helpu’r ysgol gyda’r wobr 

arian. Yn anffodus oherwydd natur yr ysgol mewn swigod a diffyg cymysgu roedd yn anodd 

i ddisgyblion fedru cymryd rhan mewn digwyddiadau amrwyiol. Fodd bynnag cafwyd cyfle i 

wylio pantomeim, a bu criw o’r dosbarth Cymraeg CA2 yn llwyddiannus dros ben wrth 

gymryd rhan mewn cwis cenedlaethol ‘Dim Cliw Dim Clem’ gan lwyddo i ddod yn 5ed yng 

Nghymru! 

Cymhwysedd Digidol 

Mae’r ysgol yn falch o’i ddefnydd o dechnoleg. Gyda help ein cydlynydd DCF, Miss Watkins, 

mae’r disgyblion yn cymryd rhan mewn gweithgareddau gwych gan ddefnyddio technolegau 

newydd a chyffrous megis:  

 

• Cyswllt Dysgu Microsoft  

• URC Minecraft Clwb y Dyfodol– aeth grŵp o ddosbarth Miss Watkins i’r rownd 

derfynol yng Nghymru. 

• Lansiad Gyrfaoedd Minecraft Cymru 

• Wythnos Gwyddoniaeth Gyfrifiadurol 

Clwb ar ôl Ysgol Minecraft  

• Flipgrid 

• Microbits 

• Microsoft Teams 

• Diwrnod Diogelwch y We 

• Apiau J2E  

• HWB 

• Adobe Spark 

 

Parhaoedd Miss Watkins a Mr Richards yn eu rôl fel hyfforddwyr Minecraft gan gynnal 

hyfforddiant ar gyfer athrawon Cymru ar y we. Bu Miss Watkins hefyd yn mynychu 

digwyddiadau a hyfforddiant gwahanol Minecraft er mwyn cefnogi ei chydweithwyr’ 

 

Yn ystod cyfnod clo covid-19 bu TGCH yn hanfodol er mwyn cynal a chyflawni gwersi ac 

addysg ar gyfer y plant. Defnyddiwyd Microsoft Teams er mwyn cysylltu gyda disgyblion 

drwy gysylltaid y we. Roedd modd postio aseiniadau a gweithgareddau i ddisgyblion gwblhau. 

Rhoddwyd dyfeisiadau allan ar fenthyg i ddisgyblion o dan anfantais digidol. 

 

                   
 



18 

 

 

Clybiau Ysgol 

Ar wahan i glwb Minecraft a gynhaliwyd mewn swigod yn ystod tymor yr Hydref ni 

gynnalhwyd clybiau ysgol oherwydd covid-19. 

Crynodeb o Weithgareddau a Digwyddiadau 2020-21 

 

TYMOR YR HYDREF 2020 

Lles oedd prif ffocws wrth i ddisgyblion ddychwelyd i addysg llawn amser ers Mawrth 2020. 

Bu disgyblion mewn swigod dosbarth. Bwytodd y disgyblion eu cinio yn y dosbarthiadau, ac 

fe drefnwyd amseroedd chwarae gwahanol ar gyfer y dosbarthiadau yn ogystal ac amseroedd 

gwahanol i gychwyn a terfyn y diwrnod ysgol.  

Dechreuodd clwb brecwast eto yn mis Medi hefyd. Cyfarfu CRHA drwy Teams ac fe drafodwyd 

syniadau gwahanol ar gyfer codi arian. Roedd y raffl Nadolig yn un llwyddiannus iawn ac fe 

wnaeth y gymuned ysgol gyfraniad swmpus ar gyfer y banc bwyd lleol dros gyfnod y Nadolig.  

Mwynhaoedd y disgyblion sesiynau yoga eto gyda Satori Yoga ac fe barhaoedd gwersi 

cerddoriaeth. Oherwydd ataliad Covid 19 yn ystod yr hydref cafwyd wythnos ychwanegol o 

wyliau yn ystod yr hanner tymor.  

Cyfarfu pennaeth blwyddyn 6 a 7 Ysgol Llanfyllin drwy Teams gyda disgyblion blwyddyn 6 

er mwyn gwneud trefniadau ar gyfer yr ysgol uwchradd. Cawsant gyfle i ofyn cwestiynau yn 

y prynhawn a oedd yn werthfawr iawn. Cynhaliwyd sesiwn imiwneiddio y gyfer y ffliw. 

Cynhaliwyd noson rieni llwyddiannus dros y ffôn. Fe gyflawnodd disgyblion blwyddyn 6 eu 

hyfedredd beicio ac fe aeth dau ddisgybl ar raglen teledu ar S4C i drafod Minecraft.  

Cynhaliodd y Reverend Norman Morris wasanaeth Nadolig drwy Teams gyda Chwaraeon 

Powys yn cynnal sesiwn cadw’n heini ar gyfer disgyblion y clwstwr ar y we. Ar Ragfyr yr 

11eg fe gyhoeddwyd y byddai ysgolion yn cau ar gyfer dysgu cyfunol. Fodd bynnag fe gafodd 

y disgyblion gyfle i fwynhau cinio Nadolig a pantomeim ar y we. 

TYMOR Y GWANWYN 

Yn anffodus treuliwyd mwyafrif or tymor yma yn gweithio ar lein. Bu staff yn gweithio’n 

ddiflino yn paratoi gwaith ar gyfer dysgu adref, yn ogystal a rhedeg yr HWB yn yr ysgol ar 

gyfer gweithwyr allweddol. Roedd y disgyblion a rhieni yn anhygoel y neu ymdrech i weithio 

y gorau gallant ar y we. 
 

Yn ystod y 6 wythnos o ddysgu cyfunol yn mis Ionawr fe lwyddwyd i ddathlu dyddiadau 

pwysig yn y calendr blynyddol, fel Diwrnod Miwsig Cymru, Santes Dwynwen, a Diwrnod 

Cadw’n Ddiogel ar y We. Bu’r disgyblion yn gwneud gweithgareddau amrwyiol, hwyliog ar 

lein ac yn yr HWB ysgol.  

Gwnaeth PC Gayle wasanaeth ar y we gyda disgyblion CA2 am sut i gadw’n ddiogel ar y 

we ac mi oedd Satori Yoga hefyd yn paratoi sesiynau rhithiol ar gyfer y disgyblion adref.  

Dychwelodd disgyblion y Cyfnod Sylfaen yn nôl i’r ysgol yn mis Chwefror. Llwyddodd y 

disgyblion adref ac yn yr ysgol i ddathlu Dydd Gwyl Dewi, Diwrnod y Llyfr ac Eisteddfod 

ysgol. Cynhaliwyd Eisteddfod lwyddiannus rhithiol ar lein gyda tŷ Rhaeadr yn fuddugol. 

Wedi i bawb ddychwelyd i’r ysgol casglwyd £50 ar gyfer Comic Relief wrth i’r disgyblion 

wisgo fel archarwyr. 

 

         
 

TYMOR YR HAF 

Fe fwynhaodd y disgyblion weithdy bywiog ar lein gyda Asiantaeth Bwyd Cymru. Dathliwyd 

Diwrnod y Ddaear gyda gweithgareddau amrywiol tu allan. 
 

 Wedi 13 mlynedd yn yr ysgol fel goruchwiliwr amser cinio death yn amser ffarwelio gyda 

Jo Harris. Apwyntiwyd Mrs Christine Evans yn ei lle.  
 

Yn ystod mis Ebrill bu dosbarth Miss Watkins yn brysur yn cynllunio a gweithio ar eu prosiect 

o greu sebon. Buont yn llwyddiannus iawn wrth werthu eu cynyrch gan lwyddo i godi £453 

tuag at elusen Water Aid. Ennillod y dosbarth wobr y Criw Mentrus am y mis cyn mynd 

ymlaen i gymryd rhan yn y rownd derfynol cenedlaethol. Yno ennillodd y dosbarth wobr  

Ymgysylltu Busnes. 

 

Ennillodd Eva ac Ella Martuccio y wobr arbennig o Berson Ifanc y Flwyddyn Maldwyn am eu 

gwaith diflino yn codi sbwriel a cadw’r pentref yn daclus yn ystod y cyfnod clo a thu hwnt. 

 

Cymerodd holl ddisgyblion yr ysgol ran yn URC Minecraft Clwb y Dyfodol. Aeth un grŵp o’r 

dosbarth cyfnod Sylfaen yr holl ffordd i’r rownd derfynol gan ennill gwobrau am ei gwneud 

hi cyn belled a’r rownd derfynol. Daeth criw o 4 o ferched yn CA2 hefyd yn 5ed drwy Gymru 

yn y cwis cenedlaethol Dim Cliw Dim Clem. 

 

Cymerodd disgyblion CA2 ran mewn gweithdy gyda Aneirin Kradog ag awduron Casia 

William a Clair Fayers.  

 

Bu disgyblion dosbarth Mrs Evans yn mwynhau prosiect ar ‘Ynys y Cwrel’ gan ymgymryd a 

thasgau amrwyiol a chyffrous gan gyd weithio fel tīm. Bu disgyblion blwyddyn 5 a 6 yn 

ffodus i fwynhau diwrnod yn Glanllyn, gan gymryd rhan mewn gweithgareddau canwio, 

dringo waliau a rhaffau. 

 

Llwyddodd disgyblion blwyddyn 6 i fwynhau gwasanaeth ffarwelio arbennig ac fe fynychoedd 

eu rhieni drwy gyswllt Teams. Rhanwyd gwobrau amrywiol gyda un arbennig eleni am 

ddangos caredigrwydd er cof am Sara Duslon.  

 

       
   

CELFYDDYDAU MYNEGIANNOL  

Bu’r Eisteddfod rhithiol yn un llwyddiannus yn mis Mawrth gyda tŷ Rhaeadr yn fuddugol. 

Cafodd y disgyblion gyfle i gymryd rhan mewn sawl gweithgaredd gan gynnwys celf, 

ysgrifennu, canu llefaru, dawns ac eitemau offerynnol. 

 

Bu Mrs Ruth Thomas a Mr Mike Wilcocks yn parhau gyda’i gwaith gwych yn cefnogi a dysgu 

y plant i chwarae yr offerynnau gwahanol. 

CHWARAEON 

Yn anffodus oherwydd cyfyngiadau COVID19 ni gynhaliwyd unrhyw ddigwyddiadau 

chwaraeon. Fodd bynnag cafodd yr ysgol ddiwrnod mabolgampu yn ogystal a gweithgareddau 

amrwyiol yn fewnol.  

 

Ymwelwyr a Chysylltiadau Cymuned 

Mae’r llywodraethwyr wedi cefnogi’r ysgol i weithio’n agos gydag eraill. Drwy gydol y 

flwyddyn mae’r ysgol wedi creu cysylltiadau cryf gyda’r gymuned leol ac yn ehangach drwy 

amrywiaeth o ddigwyddiadau, yn ddigidol a thrwy ymwelwyr, megis: 
 

• Satori Yoga 

• Athrawon Cerdd Music  – Piano a Guitar 

• Physio 

• Tīm Chwaraeaon 5 x 60  

• ESTYN – fel rhan o adroddiad ar TGCH  

• Sywddog Lles AddysgE 

• Nyrsus Ysgol 

• PC Gayle – gwersi ar Teams 

• Reverend Norman Morris 

• HOWPS –Cynnal a Chadw 

• Therapydd Galwediagaetho 

• Seicolegydd Addysgol  

• CHUBB – Diogelwch Tân 

• Cedewain Outreach 

• Nyrs Ymddygiad 

• Therapydd Iaith a Lleferydd 

• Rob Rudge – Ysgol Uwchradd 

• Rhian Davies – Menter Iaith 

• Rosalie Arran – photograffydd 

• Elin Lewis – Patagonia 

• Asiantaeth Bwyd Cymru 

• Coleg Derwen  

Rhoddion Elusen 2020-2021 

 

Young Minds £75.00 

Plant mewn angen £94.00 

Comic Relief £50.00 

Water Aid (Prosiect Dosbarth Miss Watkins) £453.00 

Cyfanswm £672.00 

 

CRhA 

Rydym yn ffodus dros ben i gael criw mor weithgar fel CRHA. Mi roedd codi arian yn ystod 

y flwyddyn yn hêr ond fe lwyddwyd i godi y swm gwych o £650 drwy: 
 

• Hamper Nadolig 

• Gwerthiant gwisg ysgol ail law. 

 

Mae rhestr o’r hyn mae’r CRhA wedi prynu i’r ysgol i’w weld uchod yn adran gwybodaeth 

ariannol. Hoffai’r Corff Llywodraethol ddiolch i’r CRhA am eu holl waith caled. 

 

Cysylltiad gyda rhieni 

Mae’r ap ParentMail yn gysylltiad gwych rhwng yr ysgol a rhieni. Mae gwybodaeth am yr 

ysgol yn cael ei rannu yn rheolaidd gyda’r rhieni drwy’r ap yn ogystal â chylchlythyr misol 

a negeseuon ar Facebook a Twitter i hysbysu rhieni am ddigwyddiadau a newyddion. 

 

Gwefan: www.ysgolllanrhaeadr.weebly.com 

Facebook - Grŵp Facebook Caeedig 

Twitter - @LlanYMSchool 

 

Cynhaliwyd nosweithiau rieni yn ystod tymor yr Hydref a gwanwyn drwy alwadau ffôn yn 

ogystal a Teams..  
 

Cylch Meithrin 

Mae gan yr ysgol berthynas dda gyda’r Cylch meithrin, gan rannu adnoddau lle bo modd. 

Mae nifer fawr o’r disgyblion yn mynychu’r Cylch yn gyntaf.  

Cyrchfan Ymadawr Ysgol 

Yn ystod tymor yr haf, aeth disgyblion blwyddyn 6 i’r ysgol uwchradd am ymweliad pontio 

a chael blas ar fywyd yn yr ysgol. Ym mis Medi 2021 aeth 100% o ddisgyblion i Lanfyllin. 

 

Adeilad a Thir yr ysgol 

Yn ystod y flwyddyn mae’r ysgol wedi ymdrechu i ddatblygu a chadw tiroedd yr ysgol yn 

ardal dysgu diogel. Daeth cyfnod Coleg y Dderwen yn cynorthwyo i ben. Codwyd ffens ddiogel 

o flaen yr ysgol yn Hydref 2020 er mwyn diogelu’r disgyblion a’r safle. Parhaoedd HOWPS i 

weithio ar bethau oedd angen ei wneud er mwyn sicrhau fod yr ysgol yn rhedeg yn esmwyth. 

Yn ystod tymor yr haf wedi i’r ysgol gau fe osodwyd system camerau CCTV newydd yn 

ogystal a ffram ddringo a lloches tu allan ar gyfer y cyfnod Sylfaen..  

 

Toiledau 

Mae yna ddau floc o doiledau disgyblion, dau doiled anabl a thoiledau staff yn yr ysgol. Maent 

i gyd yn gweithio’n iawn ac yn cael eu glanhau’n ddyddiol. Mae gan pob dosbarth ei doilet er 

mwyn osgoi halogiad yn ystod cyfyngiadau COVID19. 

 

Pandemig Coronafeirws (COVID19) 

Fel y soniwyd eisioes sawl tro yn yr adroddiad mae cyfyngiadau COVID 19 wedi rhwystro 

nifer o agweddau gwahanol bywyd ysgol yn ystod y flwyddyn. Fodd bynnag mae’r staff 

wedi parhau i weithio yn galed ac yn ymroddedig i sicrhau bod lles ac addysg ein disgyblion 

wedi gallu parhau. Er mwyn sicrhau diogelwch pawb mae glanhau ychwanegol wedi bod yn 

yn ei le, ac mae’r ysgol wedi cydweithio yn agos gyda’r awdurdod lleol er mwyn sicrau 

diogelwch pawb.  

 

Hoffai’r Corff Llywodraethol fynegi eu diolch yn ddiffuant i bawb sydd wedi cefnogi’r ysgol. 

Hoffem hefyd gofnodi ein diolch i’r staff dysgu, staff cefnogi, ysgrifenyddes, staff glanhau, 

staff cinio a cegin am eu cefnogaeth parhaol ac ymrwydedig. Fel corff rydym yn ystyriol o’r 

gefnogaeth sydd ar gael gan yr ALl ac yn werthfawrogol o’r gefnogaeth yna. Mae wedi bod 

yn flwyddyn heriol dros ben ond fe all staff, rhieni a phlant fod yn falch or hyn maent wedi’i 

gyflawni. 

 


